
GOUVENE CUOMO DEKLARE ETA-DIJANS POU KONTE CHEMUNG APRE GWO LORAJ YO

Jodi a, Gouveéné Andrew M. Cuomo te deklare yon eta-dijans pou Konte Chemung, pou pémet Eta New
York pi byen kowodone ak bay repons avek gouvénman lokal yo nan domaj jeneral akoz yon liy loraj
seve ki te lakoz posib tonad, van ki depase 60 mil pa edtan, ak lagrel ki mezire plis pase yon pous nan
dyamet.

Loraj yo te lakoz blakawout, domaj nan kay, apatman, biznis, pwopriyete piblik ak pwopriyete prive,
epitou yo te domaje ak rache anpil milye pyebwa.

Gouvene Cuomo di konsa, “Loraj seve apremidi a, ansanm avek gwo van, posib tonad, ak gwo lagrel, te
lakoz domaj grav nan Konte Chemung ak nan zon toupre yo. Deklarasyon eta-dijans sa a pral ede eta a
jwenn resous enpotan pou kominote ki te afekte pi di yo. Eta New York ap kontinye bay repons san péedi
tan pou move tan k ap vanse nan eta a, epi n ap fé tout sa ki nesesé pou pwoteje Nouyoke yo. Lot
deklarasyon katastwof ap fet jan li nesese."

Yon eta-dijans ap pemeét New York mobilize resous eta a pou ede gouvénman lokal yo avek plis efikasite ak
rapidite, epitou sa ap bay Gouvéene a otorite pou sispann lwa yo, rég ak régleman ki ta antrave aktivite
repons ak redréesman yo. Answit, deklarasyon an ap bay Gouvéne mwayen pou bay resous direk eta a pou
gouvenman lokal ki bezwen yo. Deklarasyon an anvigé pou Konte Chemung ak zon ki toupre yo.

